
AR OL MARIA
annwyl ferch John ac EEzabeth Hughes, Birkenhead.






Maria Hughes, ai marw hon?—y ferch

Oedd fawr ei rhagorion;

Ai tybed ceir atebion—o’r bedd dir

Mai yno’th welir mwy, eneth wiwlon?











GAIR I ETHOLWYR MON, ETHOLIAD 1874.







Rhyddfrydwyr a gwyr llawn gwaith—da chwi oll,

Dewch allan ar unwaith;

Oni ochelwch eilwaith

Ystryw a nód estron iaith.



Gochelwch rhag ich eilwaith—i wrando

Ar undyn mewn gweniaith;

Ple mae'r dociau gorau gwaith

Oganwyd, do, ugeinwaith.



Yn ddiau, eto addewir—yn dda

Ond ddel a ddywedir;

Na, canys hyn a amcenir—

Denu : er gwarth dyna’r gwir.



Trio denu er troi dynion—y maent,

A mawr eu dichellion,

A rhwyddawl gyrrant roddion;

Ond pid siwr, rhaid peidio sôn.



Mewn eisiau, y Monwysion—iawn eich gwaith,

Mynnwch gael eich gwron;

Y Cymro geir o Feirion,

A chlod fydd i wych wlad Fôn.



Mawrygwch enw Morgan—ag M.P.,

Dyma gampwaith weithian;

Capten Verney a’r Tori, tan

Wylo, ellwch adael allan.



Ymleddwch, mynnwch, y Moniaid—eich dyn,

A chewch dâl wroniaid;

Taniwch yn erbyn Hamntoniaid,

A “blow” rhowch i Verney a’i blaid.



Drwy y blwch cedwir y blaidd—a’i 'winedd

Rhag gwenwyno’n ffiaidd;

Hanos mwy (ha, ha) nis maidd—a’i hyll wg

Ni ddaw i’r golwg trwy’r drefn ddirgelaidd.



O galon gyda'ch gilydd—y byddoch

Pawb heddyw’n weithredydd;

A Morgan yn y fan fydd,

Wr annwyl, eich arweinydd.

